
oculis aeque longo, infra oculos longe acuminato-producto,
parte infraoculari parti reliquae aequelonga, margine verticis
tenuiter carinato; capite a latere viso altitudini aeque longo,
fronte declivi, parum convexa, clypeo fortiter prominente, ar-
cuato, a latere viso apicem versus latiore, basi in medio
altitudinis capitis a latere visi posita, angulo faciali distincte
acuto, loris haud convexis, genis (2) mediocribus, gula brevi,
horizontali; oculis laevibus, pronoto contiguis, in genas mo-
dice extensis, ab antico visis basi ac apice fere aeque distan-
tibus, orbita interiore sat leviter sinuatis; rostro coxas posticas
attingente, articulo primo caput paullo superante; antennis
paullo supra apicem oculorum interne insertis, articulo primo
apicem . clypei parum superante, secundo modice longo, versus
apicem sensim leviter incrassato; pronoto trapeziformi, apice
quam basi circiter triplo angustiore, strictura apicali articulo
primo antennarum aeque crassa, disco versus apicem sat fortiter
convexo-declivi, medio carina obtusa usque ad stricturam api-
calem percurrente leviter elevata, callis bene discretis, trans-
versis, leviter obliguis, latera hand attingentibus, interne distan-
tibus, margine basali basin scutelli tegente, lateribus rotundato,
medio truncato ; scutello pronoto breviore, versus apicem carina
longitudinali leviter elevata; hemielytris (®) abdomen modice
superantibus, margine corii versus apicem leviter rotundato,
commissura clavi scutello aeque longo, cuneo latitudini ba-
sali vix longiore, basi in linea transversa per angulum basa-
lem membranae ducenda posita; membrana biareolata, areola
majore oblonga, angulo ejus interiore apicali acutiusculo;
xypho prosterni triangulari, subplano, lateribus tenuiter mar-
ginato; mesosterno brevi; metastethio orificiis distinctis, mar-
gine anteriore eorum haud elevato, posteriore in carinulam
transversam producto; coxis anticis medinm mesosterni longe
superantibus, posticis ab epipleuris hemielytrorum longe re-
motis.

Tropidophorella plagiata n. sp.

Pallide cinerascenti-flavens, vertice margine postico, fronte
utrinque strigis transversalibus grisescentibus; pronoto callis
plagisque quattuor posticis piceo-nigris, his callos sed haud



